
Namo tassa bhagavato arahato sammasambuddhassa

Abhidhammapitake

Yamakappakarana-atthakatha (tatiyo bhago)
9. Dhammayamakam

1. Pannattiuddesavaravannana

1-16. Idani tesafifieva mulayamake desitanam kusaladidhammanam matikam
thapetva cittayamakanantaram desitassa dhammayamakassa vannana hoti. Tattha
khandhayamake vuttanayeneva palivavatthanam veditabbam. Yatha hi tattha
pannattivaradayo tayo mahavara, avasesa antaravara ca honti, tatha idhapi. ‘Yo
kusalam dhammam bhaveti, so akusalam dhammam pajahati’’ti agatatta panettha
pariffavaro, bhavanavaro namati veditabbo. Tattha yasma abyakato dhammo neva
bhavetabbo, na pahatabbo, tasma tam padameva na uddhatam. Pannattivare
panettha tinnam kusaladidhammanam vasena padasodhanavaro,
padasodhanamulacakkavaro, suddhadhammavaro, suddhadhammamulacakkavaroti
imesu catlsu varesu yamakaganana veditabba.

1. Pannattiniddesavaravannana

17-32. Pannattivaraniddese pana kusala kusaladhammati kusalanam ekantena
kusaladhammatta ““amanta’’ti vuttam. Sesavissajjanesupi eseva nayo. Avasesa
dhamma na akusala dhammati avasesa dhamma akusala na honti, dhamma pana
hontiti attho. Imina nayena sabbavissajjanani veditabbani.

Pannattivaravannana.
2. Pavattivaravannana

33-34. Pavattivare panettha paccuppannakale puggalavarassa anulomanaye ‘‘yassa
kusala dhamma uppajjanti, tassa akusala dhamma uppajjanti; yassa va pana akusala
dhamma uppajjanti, tassa kusala dhamma uppajjanti’’ti kusaladhammamaulakani dve
yamakani, akusaladhammamulakam ekanti tini yamakani honti. Tassa
patilomanayepi okasavaradisupi eseva nayo. Evamettha sabbavaresu tinnam tinnam
yamakanam vasena yamakaganana veditabba. Atthavinicchaye panettha idam
lakkhanam - imassa hi dhammayamakassa pavattimahavare “uppajjanti nirujjhanti’’ti
imesu uppadanirodhesu kusalakusaladhamma tava ekantena pavattiyamyeva
labbhanti, na cutipatisandhisu. Abyakatadhamma pana pavatte ca cutipatisandhisu
cati tisupi kalesu labbhanti. Evamettha yam yattha yattha labbhati, tassa vasena
tattha tattha vinicchayo veditabbo.

Tatridam nayamukham - kusalakusalanam tava ekakkhane anuppajjanato ‘‘no’’ti
patisedho kato. Abyakata cati cittasamutthanartpavasena vuttam.

35-36. Yattha kusala dhamma nuppajjantiti asafifiabhavam sandhaya vuttam.
Tenevettha ‘““@amanta’’ti vissajjanam katam. Uppajjantiti idampi asafifabhavamyeva
sandhaya vuttam. Abyakatanam pana anuppattitthanassa abhava ‘“‘natthi’’ti
patikkhepo kato.

49. Dutiye akusaleti bhavam assadetva uppannesu nikantijavanesu dutiye
javanacitte. Dutiye citte vattamaneti patisandhito dutiye bhavangacitte vattamane
saha va patisandhiya bhavahgam vipakavasena ekameva katva bhavanikantiya
avajjanacitte. Tanhi kiriyacittatta abyakatajatiyam vipakato dutiyam nama hoti.

57. Yassa cittassa anantara aggamagganti gotrabhucittam sandhaya vuttam. Kusala
dhamma uppajjissantiti te aggamaggadhammeyeva sandhaya vuttam.

79. Yassa cittassa anantara aggamaggam patilabhissanti, tassa cittassa
uppadakkhaneti idam cittajativasena vuttam. Tajjatikassa hi ekavajjanena
uppannassa tato orimacittassa uppadakkhanepi etam lakkhanam labbhateva.

99. Nirodhavarepi kusalakusalanam ekato anirujjhanato ““no’’ti vuttam.Imina
nayamukhena sabbattha vinicchayo veditabboti.

Dhammayamakavannana nitthita.

